Mashinalarni tizimlash asoslari 
 
Reja: 
 
1. Mashinalar tizimini loyihalashning asosiy tushunchalari. 
2. Muhit-mashina tizimi. Tizimni muhit bilan o’zaro ta’sirlashuvi. 
3. Mashinalar tizimini yaratish. 
 
Tayanch so’zlar: tizim, mashina, muhit, bosqich, loyihalash, mahsulot, material, usul, texnologiya, jarayon, energiya, texnik vosita, komplekslash, majmua, jihoz, tahlil, modellashtirish, murakkablik. 
 
Zamonaviy insoniyat olami turli texnologiyalar va turli tuman mashinalar tizimi bilan bog‘langan. 
 Insonyat faoliyati tarixida dastlabki materialni tayyor mahsulotga aylantirishning turlicha usul va vositalarini joriy qilish natijasida tayyor mahsulotga aylantirish texnologiyalari ma'lum fan-texnikaning yuksalish tendensiyasi ishlab chiqarish texnologiyalarini ko‘paytirish va rivojlantirish bilan bir qatorda, ularni turli xil bog‘lanish birliklarida mukammallashtirish va jadallashtirishni nazarda tutadi. Shu jarayonda insoniyat doimiy ravishda jismoniy va intellektual mehnatini imkon qadar ko‘proq miqdorda mashinalarga yuklash harakatida bo‘ladi. 
 Ma'lum bo‘lgan texnologik jarayonlar va mashinalarning turlicha rivojlanish tendensiyalarini o‘rganish, mashinalar texnologiyasini yaratish yo‘lida mavjud konsepsiya va yondoshuvlar mashinalar tizimini yaratishga keng yo‘l ochib berdi. 
 Ko‘rib chiqilayotgan holda mashinalar tizimi deb energiya, ma'lumot va materiallarni mahsulot tayyorlashga yo‘naltirish maqsadiga qaratilgan o‘zaro ta'sirda bo‘luvchi texnik vositalar majmuasiga aytiladi. Mashinalar tizimini hosil qilish uchun mashinalarning taraqqiyot yo‘li, texnikadan foydalanish maqsadga muvofiqligi va iqtisodiy samaradorligini taqqoslash uchun alternativ variantlar mavjud bo‘lishi kerak. Bunda mashinadan foydalanishning fazoviy vaqt holati va atrof muhitdagi kechayotgan jarayonlari hisobga olinishi lozim. 
 Mashinalar tizimining rivojlanish konsepsiyasida, uning xususiyatlari butunligi alohida o‘ringa ega. Bu xususiyatlar alohida mashinalarga xos bo‘lib, energiya, ma'lumot va qurilma o‘zviy bog‘liq bo‘lgan tizimlar uchun ular alohida axamiyatga ega. Mashina tizimi va muhit o‘rtasida (muhitning tartiblanish darajasi va mashinalarning zaruriy murakkabligi) miqdoriy nisbat majudligi to‘g‘risidagi konsepsiyaning ko‘rib chiqilishi muhim o‘rin egallaydi. 
 Mashinalar tizimini o‘rganishning uslubiy vositasi sifatida modellashtirishni qo‘llash maqsadga muvofiqdir. Tizimlarni tahlil qilish vositalarini o‘rganishda, ko‘pincha modellashtirishning keng tarqalgan ananaviy usullaridan foydalaniladi. Shular bilan bir qatorda mashina tizimlarini tahlil qilishda, shuningdek ananaviy bo‘lmagan ssenariy tahlil, artonik metodlar, piktografik vositalar singari modellashtirish usullardan ham foydalanish mumkin. 
 Ssenariy-bu qaralayotgan masala yoki taxmin qilinayotgan ob'ekt haqida yozma ravishda ifoda etilgan gavdalantirish (dastlabki berilgan axborotlar asosida), shuning asosida loyiha, g‘oya varianti oldindan aytiladi yoki ishlab chiqiladi. Ssenariyda umumiy mulohazalar tizim muammosining detallari, texnik - iqtisodiy statistik natijalari, dastlabki xulosalarni oldindan aytish va  o‘xshashliklar bo‘lishi mumkin. 
 Umuman texnologiya mahsulotning maqsadli holat o‘zgarishlarini sodir qilish uchun qo‘llaniladigan ta'sir majmuasidan iboratdir. Texnologiyaning mazmuni vositalarni qo‘llash san'ati va mahoratidan iborat bo‘lib, xomashyo, material, yarim tayyor mahsulotlarni tayyor mahsulotga aylantirishdan iboratdir. 
Insoniyat faoliyatining istalgan sferasi ko‘rilganda ham, uning o‘ziga xos mahsulotni yaratish usullari va vositalarini, ya'ni texnologiyasini ko‘rish mumkin. 
 Insonning o‘z ehtiyojini qondirish uchun bir xil mahsulot yetarli bo‘lmaganligi singari, u to‘laqonli faoliyat yuritishi uchun ham turli texnologiyalar majmuasi bo‘lishi zarur. Insonning iste'mol ehtiyojlari u faoliyat ko‘rsatayotgan muhitda koordinatsiyalash rolini bajaradi. 
 Texnologiyani amalga oshirish uchun atrof muhitdan energiya, ma'lumot va material olinadi. Agar muhit, texnologik majmua va ma'lum bir turdagi faoliyat o‘rtasida o‘zaro ta'sir mumkin bo‘lsa, u holda tizim vujudga keladi. Tizim elementlari o‘rtasidagi o‘zaro ta'sirlanish turlicha bo‘lishi mumkin. Misol tariqasida san'at, texnologik majmua va tabiiy muhit orasidagi ta'sirlanishni ko‘rishimiz mumkin. Bu o‘zaro ta'sirlanish texnologik majmua amalga oshirish ko‘zda tutilgan ijtimoiy buyurtmalar bajarilishi jarayonida vujudga keladi. Ikkinchi tomondan texnologik majmua vositasida yaratilgan mahsulot, bevosita madaniy qadiriyatlarga va yangi talablarning shakillanishiga o‘z ta'sirini o‘tkazadi. 
 Muhit madaniyat va texnologik majmua o‘rtasidagi ta'sirlanish turg‘unligi rivojiga ijobiy yoki salbiy ta'sir ko‘rsatishi mumkin. 
 Inson tomonidan o‘zining funksional imkoniyatlarini kengaytirish maqsadida turli sohalarda texnologik majmuani joriy qilishning asosiy tayanchi bu texnikadir. 
 Zamonaviy texnologiyalarda insonning samarali faoliyatini amalga oshirish uchun, yuqori murakkablikga ega bo‘lgan muhitni o‘zgartirish kompleksi zarur. Bunday mashinalarni komplekslash uchun, mashinalar kompleksini yaratish, ya'ni ma'lum texnologiyani yaratish zaruriyati kelib chiqadi. Mashinalar kompleksi asosida esa mashinalar tizimi yaratiladi. 
 Ishlab chiqarish ko‘p sonli mashina, tizimlar va boshqarish vositalaridan foydalanishga asoslangan. Tizimda avtomatlashtirilgan texnologik kompleks alohida o‘rin egallaydi. Ishlab chiqarishning turli bosqichlari uchun turli texnologiyalar mos bo‘ladi. Texnologik jihozlar, transport tizimlari, omborxonalar ishlab chiqarish texnologik jarayoniga bog‘liq bo‘lgan va alohida operatsiyalarning boshlanishi va tugashini vaqt bo‘yicha nazorat qiluvchi dasturli boshqariluvchi maxsus qurilmalar, rabotlar va bog‘lanish kanallari birinchi bosqichda bo‘ladi.  Ikkinchi bosqichda alohida yacheykalar bilan bog‘lanuvchi aloqa tizimi kuchaytiriladi va o‘zaro moslashgan holda ishlovchi bo‘limlar va liniyalar shakllanadi. 
Uchinchi bosqich ishlab chiqarish sexini o‘z ichiga olib, bo‘limlar, omborxonalar, transport tizimlari faoliyatini koordinatsiyalaydi, ya'ni transport oqimi, ko‘tarish tashish ishlari, materiallar, ishlab chiqarish mahsulotlarini yig‘ish, uzatish, saqlash ishlarini boshqarish tizimlari kuchaytiriladi. 
To‘rtinchi bosqichda esa jadal – tavqim rejalashtirish va nazorat asosida ishlab chiqarish jarayonini koordinatsiyalash amalga oshiriladi. 
Zamonaviy texnologiyalar rivojlanishining ikki yo‘li mavjud. Birinchisi ish muhitini yaratishga intilishdan, ikkinchisi esa asboblar, ishchi mashinalar va boshqa vositalarni moslashtirib boshqarishdan iboratdir. Barcha hollarda ham u yoki bu o‘zgartirish yoki yangilik kiritishda, ulardan kelib chiqishi mumkin bo‘lgan natijalarni hisobga olish kerak, chunki bu o‘zgartirishlar resurslarning u yoki bu miqdorda sarflanishiga bog‘liq bo‘ladi. Bu hollarda alternativ variantlardan birini tanlash va mashina texnologiyalarini ishlab chiqishning turli yo‘llarini solishtirish vazifasi kelib chiqadi. Masalan, iqtisodiy yondashuv nuqtai nazaridan har bir holatda sarf xarajatlar ishlash muhitini tashkil qilishga yoki mashinaning moslashuvchanlik xususiyatlarini yaxshilashga sarflash afzalligini aniqlash masalasini hal qilish kerak bo‘ladi.  
Doimo alternativ variantlar baholanganida tabiiy resurslarning chegaralanganligi, variantlar qo‘llanilishining ekologik muhitga ta'siri, inson ehtiyojlarining keskin oshib borishi va turli doiradagi faoliyatlarning o‘zaro ta'siri hisobga olinishi kerak. 
Mashina bilan muhit o‘rtasida o‘zaro ta'sirni ta'minlash uchun, muhit bilan barcha zaruriy bog‘lanishlar hosil qilinishi, mashinaning maqsadga muvofiq faoliyati ta'minlanishi kerak, ya'ni muhit – mashina tizimi to‘laqonli hosil qilingan bo‘lishi kerak. 

1-rasm. Inson-mashina-muhit tizimining strukturasi 
 
Muhit – mashina tizimning matematik ifodasini olish uchun bir qator mavjud usullardan foydalanish mumkin.  
Muhit – mashina tizimini nazariy – ko‘plikda ifodalash, tarkibiy o‘zaro ta'sirlarni aniqlash uchun qulay bo‘lib, aniq loyihalash ishlarini olib borishni murakkablashtiradi. Shu sababdan modellashtirish usuli sifatida uzluksiz jarayonlarni tasvirlashda qo‘llaniladigan differensial tenglamalar olinishi mumkin. 
Mashinalar tizimini yaratish deganda, o‘z tarkibiga mashina texnologiyalar majmuasi va ularni boshqarish tizimini qamrab oluvchi, ko‘p tabaqali tarkibga ega bo‘lgan muhit-mashina tizimini maqsadga muvofiq tashkil qilish tushiniladi. Bu turdagi tarkibga ega bo‘lgan tizimda o‘zini boshqarish faoliyati mumkin bo‘ladi, ya'ni berilgan holatni hosil qilish va uni boshqarish doimiy tashqi boshqarish ta'sirisiz amalga oshiriladi. Masalan, agar tizim tarkibi tashkillashtirilgan bo‘lib u holda tizim o‘zi boshqariluvchi bo‘lganida, tizimining to‘g‘riligini va tarkibini xarakterlovchi parametrlar kiritilgan matematik tenglamalar tizimi bilan ifodalanishi mumkin. 
Murakkablik - tizimning eng asosiy xususiyatlaridan biri bo‘lib, uni o‘rganishda asosiy to‘siqlardan biri bo‘lib, xilma-xillikning bir umumiylikdagi aksidan iborat va aniq fanlar tilida shakllantirilgan tushunchadir. Amerikalik taniqli olim U.R.Eshbi to‘liq asoslangan holda tizimlarni o‘rganuvchi fan kabernetikani juda murakkab tizimlarni o‘rganish usullari to‘g‘risidagi fan deb atagan. 
Doimo yaratiladigan tizimlarning sifatiga qo‘yiladigan talab, shu tizimlarning murakkablik darajasiga qo‘yiladigan talablarga teskari bo‘ladi. Tizimni boshqarishga qo‘yiladigan talab, ishlab chiqariladigan mahsulot, mashinaning murakkablik darajasiga qarab loyihalash bosqichidan boshlab oshirib borilishi kerak. Boshqarish tizimi va mashinalarning sifat ko‘rsatkichlarini tanlashda hisobga olinadigan, dinamik va aniqlik ko‘rsatkichlari bilan bir qatorda ishonchlilik, bahosi, vazni, o‘lchamlari va boshqa shu singari bir qator ko‘rsatkichlari ham hisobga olinishi kerak. Xossalarning turliligi va ko‘psonliligini hisobga olish zaruriyati tizimli yondoshuv prinsipining shakllanishiga olib keldi. Bu prinsipdan foydalangan holda tizimlarni yaratish qo‘yilgan masalalarni kompleks yechish imkoniyatini berdi. 
Boshqariluvchi tizimlar uchun murakkablik tushanchasi ham, “informatsiya” tushunchasi singari kardinal muhim ahamiyatga egadir. 
Juda ko‘p berilgan tizimlarda, ularning murakkabligini umumiy baholash ko‘rsatkichi sifatida, elementlar sonini N, murakkab tarkibdagi bog‘lanishlar sonini SN, 	element 	va 	bog‘lanishlar 	quvvatini 	β, 	bog‘lanish 	elementlarining takrorlanishini ω o‘zida aks ettiruvchi quyidagi funksiya bilan ifodalanadi:  K=f(N,SN ,,). 
Mashina, texnik tizimni tuzishda asosiy element sifatida ikki yo‘nalishda loyihalash ob'ekti bo‘ladi: tizim tomonidan qo‘yiladigan talablar bo‘yicha – “yuqoridan” va muhit, shu turdagi mashinalarning ichki rivojlanish qonuniyatlari bo‘yicha – “pastdan”. 
[bookmark: _GoBack]Mashinani loyihalash jarayonini, mashinani tizimda aniqlovchi sinflanish belgilari va uning yaratilish konsepsiyasi o‘rtasidagi o‘za'ro ta'sir jarayoni deb faraz qilish mumkin. Mashinaning texnik ko‘rsatkichlarining konseptual zanjiri (vazn, shakl, o‘lcham, quvvat) muhit va tizim tomonidan qo‘yiladigan talablarga bog‘liq bo‘ladi va berilgan texnik vositaning rivojlanish darajasiga mos bo‘lishi kerak.

